
Kumitat għall-Ambjent, is-Saħħa Pubblika u s-Sikurezza tal-Ikel
Il-President

3.10.2022

Is-Sur Johan Van Overtveldt
President
Kumitat għall-Baġits
BRUSSELL

Suġġett: Opinjoni dwar il-proposta għal Deċiżjoni tal-Kunsill (UE, Euratom) 2020/2053 
dwar is-sistema tar-riżorsi proprji tal-Unjoni Ewropea (2021/430(CNS))

Sur President,

Għażiż Sur Van Overtveldt, 

Il-koordinaturi tal-Kumitat għall-Ambjent, is-Saħħa Pubblika u s-Sikurezza tal-Ikel (ENVI) 
iddeċidew nhar is-26 ta' Jannar 2022 li l-Kumitat ENVI jagħti opinjoni dwar Sistema tar-riżorsi 
proprji tal-Unjoni Ewropea (2021/0430(CNS)) fil-forma ta' ittra. Għalhekk, kemm bħala 
President tal-Kumitat ENVI kif ukoll bħala Rapporteur għal din l-opinjoni, ippermettili 
nipprovdilek il-kontribut tal-Kumitat ENVI fil-forma ta' paragrafi ta' riżoluzzjoni, li ġie adottat 
mill-Kumitat ENVI fil-laqgħa1 tiegħu tat-3 ta' Ottubru 2022 u li ġentilment nitlob li l-kumitat 
tiegħek jikkunsidra: 

1. Jinsisti li l-Istrument Next Generation EU jrid ikun akkumpanjat minn pjan ta' ħlas lura 
kredibbli permezz tal-istabbiliment ta' riżorsi proprji ġenwini u ġodda tal-UE, sabiex 

1 Kienu preżenti għall-votazzjoni finali: Abir Al-Sahlani, Mathilde Androuët, Attila Ara-Kovács, Bartosz 
Arłukowicz, Simona Baldassarre, Marek Paweł Balt, Aurélia Beigneux, Hildegard Bentele, Sergio Berlato, 
Monika Beňová, Michael Bloss, Simona Bonafè, Biljana Borzan, Delara Burkhardt, Pascal Canfin, Sara Cerdas, 
Mohammed Chahim, Asger Christensen, Nathalie Colin-Oesterlé, Anna Deparnay-Grunenberg, Estrella Durá 
Ferrandis, Matthias Ecke, Bas Eickhout, Cyrus Engerer, Agnès Evren, Pietro Fiocchi, Heléne Fritzon, Malte 
Gallée, Andreas Glück, Catherine Griset, Anja Hazekamp, Krzysztof Hetman, Martin Hojsík, Pär Holmgren, Jan 
Huitema, Yannick Jadot, Radan Kanev, Ondřej Knotek, Petros Kokkalis, Ewa Kopacz, Joanna Kopcińska, Peter 
Liese, César Luena, Javi López, Marian-Jean Marinescu, Liudas Mažylis, Marina Mesure, Tilly Metz, Silvia 
Modig, Dolors Montserrat, Alessandra Moretti, Ville Niinistö, Ljudmila Novak, Grace O'Sullivan, João Pimenta 
Lopes, Jessica Polfjärd, Nicola Procaccini, Luisa Regimenti, Frédérique Ries, María Soraya Rodríguez Ramos, 
Silvia Sardone, Christel Schaldemose, Christine Schneider, Günther Sidl, Ivan Vilibor Sinčić, Maria Spyraki, 
Eugen Tomac, Nils Torvalds, Véronique Trillet-Lenoir, Edina Tóth, Alexandr Vondra, Mick Wallace, Pernille 
Weiss, Sarah Wiener, Michal Wiezik, Tiemo Wölken, Anna Zalewska

jiġi evitat li l-ħlas lura jnaqqas l-Oqfsa Finanzjarji Pluriennali (QFP) futuri u b'hekk id-
disponibbiltà tal-finanzjament tal-UE għal programmi importanti relatati mal-ambjent, 
il-bijodiversità, is-saħħa u s-sikurezza tal-ikel li jkollhom impatt negattiv fuq il-
ġenerazzjonijiet futuri; jemmen, barra minn hekk, li s-sistema tar-riżorsi proprji kif 
adottata fil-QFP 2021-2027 tipprovdi opportunità biex in-naħa tad-dħul fil-baġit tal-
Unjoni ssir aktar sostenibbli u trasparenti, biex l-UE ssir aktar awtonoma u, fl-aħħar 
mill-aħħar, biex isir użu aħjar tas-setgħa trasformattiva tal-baġit tal-Unjoni; 

2. Jafferma mill-ġdid il-pożizzjoni tiegħu li jappoġġa riżorsi proprji ġodda, b'mod 
partikolari dawk li jikkontribwixxu għall-għanijiet tal-Unjoni dwar il-politiki dwar l-
ambjent, is-saħħa u l-klima, inkluża l-implimentazzjoni ta' leġiżlazzjoni futura tal-
Unjoni adottata bħala parti mill-pakkett "Lesti għall-mira ta' 55 %", kif ukoll l-għanijiet 
tal-Unjoni li tnaqqas malajr id-dipendenza tagħha fuq il-fjuwils fossili, b'mod 
partikolari dawk li ġejjin mir-Russja, kif previst fil-Pjan RePowerEU; huwa tal-fehma 
li l-finanzjament attwali ta' dawn l-oqsma jista' ma jkunx biżżejjed;

3. Jinsisti li sehem definit sew tad-dħul mill-irkant mis-sistema riformata u estiża tal-UE 
għall-iskambju ta' kwoti tal-emissjonijiet (ETS) kif ukoll sehem definit sew tad-dħul 
mill-mekkaniżmu ta' aġġustament tal-karbonju fil-fruntieri (CBAM) u mill-Ewwel 
Pilastru tal-Ftehim OECD/G20 għandhom jintużaw bħala riżorsi proprji, mill-
1 ta' Jannar 2023 ’l hemm, biex jakkumulaw mal-baġit tal-Unjoni sabiex jgħinu jkopru 
l-kostijiet tat-teħid b'self kif minqux [fid-Deċiżjoni tal-Kunsill (UE, Euratom) .../... li 
temenda d-Deċiżjoni (UE, Euratom) 2020/2053 dwar is-sistema tar-riżorsi proprji tal-
Unjoni Ewropea] u jipprevenu tnaqqis sostanzjali li jipperikola l-programmi tal-Unjoni 
fil-QFP futur; jissottolinja li din id-deċiżjoni għandha tiġi segwita mit-tieni basket ta' 
riżorsi proprji inkluż, iżda mhux limitat, għal inizjattivi bħat-Taxxa fuq it-
Tranżazzjonijiet Finanzjarji, kontribuzzjoni finanzjarja marbuta mas-settur korporattiv 
jew bażi komuni ġdida għat-taxxa korporattiva; 

4. Jenfasizza li d-dħul mir-riżorsi proprji msemmi hawn fuq mhuwiex garantit; 
jissottolinja b'mod partikolari li l-implimentazzjoni tal-Ewwel Pilastru tal-Ftehim tal-
OECD/G20 tirrikjedi l-parteċipazzjoni ta' pajjiżi terzi, liema parteċipazzjoni mhijiex 
ċerta; jistieden lill-Kummissjoni tivvaluta regolarment il-progress tal-implimentazzjoni 
tal-Ewwel Pilastru, u b'mod aktar wiesa', ir-riżorsi proprji kollha; jenfasizza, għalhekk, 
li fil-każ fejn ir-riżorsi proprji akkwistati ma jissodisfawx l-aspettattivi biex jiġu 
ssodisfati l-ħtiġijiet tal-baġit tal-Unjoni, b'mod partikolari fir-rigward ta' programmi 
għall-ambjent, il-bijodiversità, is-saħħa u s-sikurezza tal-ikel, tittieħed azzjoni, fil-
forma ta' riżorsi proprji ġodda u msaħħa jew mezzi oħra biex jiġu indirizzati dawn in-
nuqqasijiet; 

5. Jenfasizza li d-dħul li ġej mir-riżorsi proprji klimatiċi u ambjentali tal-UE se jonqos 
hekk kif l-Ewropa u s-sħab kummerċjali tagħha jnaqqsu l-emissjonijiet u jiksbu livelli 
ogħla ta' ċirkolarità; f'dan ir-rigward, jistieden lill-Kummissjoni tosserva dan l-iżvilupp 
mill-qrib u tipprevedi riżorsi proprji addizzjonali permezz ta' fluss stabbli, prevedibbli 
u dejjiemi ta' riżorsi proprji tal-UE adatti għall-ħtiġijiet tal-Unjoni;

6. Jafferma, barra minn hekk, li 25 % tad-dħul mistenni marbut mat-trasport kummerċjali 
bit-triq, mal-bini kummerċjali u ma' fjuwils oħra koperti mill-Kapitolu IVa [id-Direttiva 
dwar l-ETS] għandu jiġi allokat għall-baġit tal-Unjoni, u għandu jiġi kkomplementat 
mid-dħul mill-150 miljun kwota rkantati f'konformità mal-Artikolu 30d(3) tad-
Direttiva 2003/87/KE; 

7. Jissottolinja li l-modifiki tal-QFP attwali huma meħtieġa biex jirriflettu l-appoġġ qawwi 
tal-Parlament għall-pakkett "Lesti għall-mira ta' 55 %", inkluż dwar il-pakkett 
finanzjarju rivedut tal-Fond Soċjali għall-Klima.

8. Ifakkar li l-Faċilità għall-Irkupru u r-Reżiljenza (RRF) għandha tikkontribwixxi għall-
integrazzjoni tal-bijodiversità u l-azzjoni klimatika fil-politiki tal-Unjoni; Jinnota li 
diversi Pjanijiet Nazzjonali għall-Irkupru u r-Reżiljenza (NRRPs) jikkontribwixxu 
għall-bijodiversità u l-azzjoni klimatika iżda jinsisti li l-Istati Membri jużaw l-Faċilità 
għall-Irkupru u r-Reżiljenza aktar biex itejbu l-bijodiversità u l-azzjoni klimatika; jisħaq 
fuq ir-rilevanza tal-monitoraġġ tal-implimentazzjoni tal-miżuri inklużi fil-Pjanijiet 
Nazzjonali għall-Irkupru u r-Reżiljenza fid-dawl tar-rispett tal-prinċipju "la tagħmilx 
ħsara sinifikanti" definita fir-Regolament dwar it-Tassonomija u minquxa fir-
Regolament dwar il-Faċilità għall-Irkupru u r-Reżiljenza; huwa tal-fehma li l-
integrazzjoni aktar ambizzjuża tal-klima u tal-bijodiversità hija essenzjali biex jintlaħqu 
l-għanijiet stabbiliti fil-Liġi Ewropea dwar il-Klima, u jemmen li l-indirizzar tat-tnaqqis 
tal-bijodiversità b'mod partikolari jistħoqqlu u jirrikjedi aktar finanzjament; 

9. Jiddikjara, madankollu, li hija meħtieġa reviżjoni usa' tal-QFP attwali peress li kien diġà 
ġġebbed sal-limiti tiegħu fl-ewwel snin tiegħu; jindika d-diversi kriżijiet u sfidi li l-
Unjoni qed tindirizza, b'mod partikolari l-gwerra fl-Ukrajna u r-riperkussjonijiet tagħha, 
u l-ħtiġijiet finanzjarji sostanzjali li ġġenerat; jistieden, għalhekk, lill-Kummissjoni 
twettaq rieżami fil-fond tal-funzjonament tal-QFP attwali u tipproċedi bi proposta 
leġiżlattiva għal reviżjoni komprensiva tal-QFP mill-aktar fis possibbli u mhux aktar 
tard mill-ewwel trimestru tal-2023;

10. Itenni li, fin-nuqqas ta' miżuri internazzjonali armonizzati dwar it-tassazzjoni fuq il-
pitrolju, kontribut tal-avjazzjoni bbażat fuq il-kontenut tal-karbonju għandu jitqies bħala 
riżorsa proprja potenzjali fil-livell tal-Unjoni biex jiġu pprovduti aktar inċentivi għar- 
riċerka, l-iżvilupp u l-investiment f'inġenji tal-ajru u fjuwils aktar effiċjenti u b'livell 
baxx ta' emissjonijiet tal-karbonju, biex jiġu ġġenerati riżorsi addizzjonali li jiffaċilitaw 
bidla lejn trasport b'emissjonijiet żero, speċjalment għall-ivvjaġġar fl-UE, u sabiex 
jitnaqqsu l-emissjonijiet dejjem akbar fl-avjazzjoni, filwaqt li jiġu żgurati 
kundizzjonijiet ekwi fis-settur tat-trasport li jqisu l-esternalitajiet negattivi u pożittivi 
kollha tal-mezzi differenti tat-trasport.

Jiena bgħatt ittra simili lil José Manuel FERNANDES u lil Valérie HAYER, korapporteurs tal-
Kumitat BUDG għas-sistema ta' Riżorsi Proprji tal-UE.

 

Dejjem tiegħek,

Pascal Canfin

